ხაშურის N1 საჯარო სკოლა 2 ახალ პროექტში ჩაერთო
#პირველიწარმატებისადგილი
„ახალი სკოლის მოდელი“ საქართველოს 50 სკოლასთან ერთად ხაშურის N1 საჯარო
სკოლაში განხორციელდება!
,,ახალი სკოლის მოდელი“ განათლების სისტემაში დაგეგმილი რეფორმის ნაწილია და
მისიას პიროვნებაზე ორიენტირებული საგანმანათლებლო გარემოს ჩამოყალიბება
წარმოადგენს, რომელიც ყველა მოზარდს საკუთარი პოტენციალის რეალიზების
საშუალებას მისცემს და XXI საუკუნის გამოწვევებისთვის საჭირო ცოდნით შეაიარაღებს.
პროექტის ფარგლებში, სამინისტროს ექსპერტები პედაგოგებთან იმ ძირითადი
მიმართულებებით მუშაობენ, როგორიცაა მოსწავლის განვითარებაზე ორიენტირებული
სასწავლო გეგმების შემუშავება და დანერგვა; ციფრული ტექნოლოგიების სწავლა-
სწავლების პროცესში ინტეგრირება და წინსვლისა და განვითარების ხელშემწყობი
შეფასების სისტემის შექმნა. სკოლებში დაინერგება ასევე ცნებების პედაგოგიკა, რაც
მოსწავლეებში აღმოჩენისა და ძიების ინტერესს გააძლიერებს.
მოსწავლეთა გამოცდილებაზე დაფუძნებულ სასწავლო პროცესში მოსწავლეები
მასწავლებლის დახმარებით საკუთარი გამოცდილებით შეიძენენ ცოდნას მათთვის
უცნობ სფეროებში. ამ პროცესში მნიშვნელოვან როლს შეასრულებს ციფრული
ტექნოლოგიები, როგორც სასწავლო პროცესის დაგეგმვაში, ასევე წარმართვაში.
კონსტრუქციულ გარემოში მოსწავლეთა ცოდნა-გამოცდილებაზე დაფუძნებული
აქტიური კვლევა-ძიებითი, შემეცნებითი პროცესების წარმოება ხელს შეუწყობს ცოდნის
გააზრებულად კონსტრუირებას და დარგობრივი ცნებების აზროვნების
ინსტრუმენტებად გარდაქმნას. მსგავსი მიდგომები კი სწავლა-სწავლების ხარისხის
გააუმჯობესებს, რაც სამინისტროს ერთ-ერთ მთავარ მიზანს წარმოადგენს.

#პირველიწარმატებისადგილი
ხაშურის N1 სკოლა, საქართველოს 120 სკოლასთან ერთად, ახალ პროექტში -
“ციფრული სკოლა-საქართველო” ჩაერთო.
“ციფრული სკოლა-საქართველო” 2018 წლის სექტემბერში დაიწყო ესტონეთის საგარეო
საქმეთა სამინისტროს დაფინანსებით და ტალინის უნივერსიტეტის (ესტონეთი)
კოორდინირებით. პროექტი ესტონურ გამოცდილებას ეყრდნობა და საქართველოს
საჯარო სკოლებში განათლების ხარისხის გაუმჯობესებას ისახავს მიზნად
თანამონაწილეობითი დიზაინის, მონაცემებზე-დაფუძნებული გადაწყვეტილებების,
თანამედროვე ციფრული სასწავლო პრაქტიკის დანერგვით.
პროექტის ფარგლებში 120 სკოლის გუნდი მომზადდება, სკოლიდან 6 წევრის
მონაწილეობით (სულ 720 მონაწილე).
მონაწილეები: სკოლაში ციფრულ სასწავლო პრაქტიკას შეაფასებენ და მასზე
დაყრდნობით შეიმუშავებენ ციფრულ სტრატეგიას;
სასკოლო დონეზე დანერგავენ ციფრულ სტრატეგიაში გაწერილ აქტივობებს;
ინოვაციური სასწავლო პრაქტიკის დასანერგად შესაბამის ციფრულ ინსტრუმენტებს
გაეცნობიან და გამოიყენებენ; მონაწილეობას მიიღებენ კონფერენციაში, წარმატებული პრაქტიკის მაგალითებისა და
ციფრული ინოვაციების გავრცელების მიზნით.
პროექტში მონაწილეობა სკოლას ასევე დაეხმარება:
სასკოლო და საკლასო კვლევა დაგეგმოს და განახორციელოს, მიიღოს შესაბამისი
რეკომენდაციები და რჩევები;
სკოლის სამოქმედო გეგმა მოამზადოს მომავალი სასწავლო წლისთვის
სკოლის ბაზაზე ჩამოაყალიბოს გუნდი, რომელიც მზად იქნება ციფრული ინოვაციების
დასანერგად.
